
فسف رقن دان سئورڠ برنما ستي ليلا مڠرن دان سئورڠ برنما تن ستي ليلا
اندرا دان سئورڠ برنما ستي مڠندراي روفا مک کأمفت اورڠ ايتوله فندي
برجناک مک ادفول دواورڠ٢ يڠ لاته دالم سکل مريک يڠباڽق ايت مک داوسق
اکن اورڠيڠ لاته ايت سرة اي مناريله دهدافن بکند ايت مک اورڠ
اتيفون مناري سرة ربه رمفه دڠن تاريڽ ايت مک لالو دچوچق اوله
سکل فرمفون يڠمودا٢ در بلاکڠڽ اد يڠ منچوچق فڠݣڠڽ اد يڠ منچوچق
کتيقڽ اد يڠ منچوچق فرتڽ اد يڠ منچوچق تليڠاڽ مک اورڠ لاته ايت
ايتفون لالو اي مماکي دان مڽمفه سرة منچاروة دڠن ماره مڠمفس٢
کنديريڽ مک لالو اي لاري کهدافن بکند ايت مک لالو اي مڠمبيل اير مندي
بکند ايت لالو دسيرمکنڽ کفد راج امفوان دڠن انچيء٢ فوان مک لالوله
اي برلاري٢ کتڠه مجليس کفد سکل انق راج٢ ايت مک لالو برسمبر٢رنله دڠن
سکل جنيس اير سرة دڠن اير کوڽيت سکل انق راج فون هابسله باسه کاين
باجوڽ دان سڠݣل دندانڽ تراوري مک برکلورنله سکل بوڠا يڠدالم

